
Svar við fyrirspurn borgarráðsfulltrúa Sjálfstæðisflokksins um stöðu tillögu um fjölgun 
lóða í Úlfarsárdals

Á fundi borgarráðs þann 16. mars 2017 var lögð fram svohljóðandi fyrirspurn 
borgarráðsfulltrúa Sjálfstæðisflokksins:

Borgarráðsfulltrúar Sjálfstæðisflokksins spyrja hvar tillaga þeirra frá fundi 7. 
febrúar sl. um fjölgun lóða í Úlfarsárdal er stödd í borgarkerfinu. Á 
borgarstjórnarfundinum var samþykkt sú tillaga meirihlutans gegn mótatkvæðum 
minnihlutans að vísa tillögu borgarfulltrúa Sjálfstæðisflokksins til borgarráðs. 
Tillagan snerist um að hefja nú þegar undirbúning þess verkefnis að fjölga lóðum 
umfram þá litlu fjölgun sem unnið er að núna við endurskoðun deiliskipulags 
Úlfarsárdals. Íbúðaþörfin er um 5.000 íbúðir í dag í Reykjavík og svo 1.000 íbúðir 
árlega. Fljótlegast hefði verið að samþykkja tillöguna í borgarstjórn til að létta 
undir með þeim sem eru í vandræðum á húsnæðismarkaði vegna mikillar hækkunar 
á verði og lítils framboðs. Tæki Reykjavíkurborgar til að takast á við það er aukið 
lóðaframboð. Með því að vísa tillögunni til borgarráðs var meirihlutinn að tefja 
málið og enn er það óafgreitt. Það er ekki gott innlegg í þau vandræði sem nú ríkja 
á húsnæðismarkaðnum í Reykjavík.

Svar:

Tillaga borgarfulltrúa Sjálfstæðisflokksins frá 7. febrúar 2017 var vísað til borgarráðs á fundi 
borgarstjórnar s.d.  Tillagan var send umhverfis- og skipulagssviði til umsagnar 21. febrúar 
2017 sbr. lista yfir embættisafgreiðslur skrifstofu borgarstjórnar frá 23. febrúar 2017. 
Almennt er frestur til að skila umsögnum 21 dagur og var umsagnarbeiðnin því ítrekuð til 
umhverfis- og skipulagssviðs þann 14. mars 2017 og 20. mars 2017. Umsögn 
samgöngustjóra um tillöguna barst síðan skrifstofu borgarstjórnar þriðjudaginn 21. mars 
2017 er í vinnslu þar og verður að öllu jöfnu lögð fyrir fundi borgarráð í næstu viku.

skrifstofustjóri skrifstofu borgarstjórnar



     


